
Povodom 9. decembra Međunarodnog dana borbe protiv korupcije, obraća se građankama i građanima Bosne i Hercegovine
· Korupcija u javnim nabavkama BiH, godišnje proguta do 700 miliona KM sredstava poreskih obaveznika i građana ili svake sekunde 22 KM. Tim sredstvima moglo bi se: izgraditi 7. 000 stanova ili sanirati sve osnovne i srednje škole ili učiniti besplatnim osnovno, srednje i visoko obrazovanje ili svakom penzioneru u BiH povećati mjesečni iznos penzije za oko  100 KM, odnosno za četverogodišnji delegatski mandat izgraditi autoput Mostar-Sarajevo-Banja Luka. 
· Zadržavanjem postojećih i prihvatanjem predloženih neprimjerenih rješenja u Nacrtu novog Zakona o javnim nabavkama BiH omogućiće porsat korupcije i do 900 miliona KM. 
· Uvažavanjem i dosljednim provođenjem predloženih antikoruptivnih rješenja UG Tendera u ugovornim organima i odgovornijim radom nadležnih institucija korupcija ne bi godišnje prelazila 300 miliona KM.
www.tender.ba
Poštovane građanke i građani BiH, povodom 9. decembra Međunarodnog dana borbe protiv korupcije, UG Tender Vas podsjeća da je korupcija najveća pošast savremenog svijeta sa kojom se sve zemlje bore sa manje ili više uspjeha. Ovo društveno zlo nemilosrdno ugrožava životni standard svih građana, a naročito najsiromašnijih kategorija, puneći istovremeno džepove mnogih privilegovanih neodgovornih pojedinaca. 

Najrelevantnije svjetske institucije, koje se bave i istaživanjima navedenog fenomena, svrstavaju BiH nažalost na sam vrh najkorumpiranijih zemalja u regiji i Evropi. Neuporedivo najizraženiji nivo korupcije prisutan je upravo u  segmentu javnih nabavki, gdje se velika sredstva netom ubrana od poreskih obaveznika i građana, krajnje neracionalno troše. 

O mogućnostima najrazličitijih zloupotreba u javnim nabavkama, koje su isključivo posljedica slabosti u normativnim rješenjima i neodgovornim postupanjima ugovornih organa i ključnih institucija: Agencije za javne nabavke (AJN), Ureda/Kancelarije za razmatranje žalbi (URŽ/KRŽ) i Suda BiH u skladu sa Zakonom o javnim nabavkama (ZJN-om), koja dovode i generišu korupciju, kontinuirano se bavi UG Tender. Na osnovu velikih iskustava učešća privatnih preduzeća u javnim nabavkama iz kojih su članovi Udruženja i više  provedenih konkretnih istraživanja, jasno su identifikovane nejasnoće i manjkavosti pojedinih odredbi u ZJN-u koje se najčešće zloupotrebljavaju u ugovornim organima isključivo iz koruptivnih razloga, a prema istima su nadležne institucije blagonaklone i tolerantne. 

I

1) Kod primjene aktuelnog ZJN-a na to ukazuju: 

-Sve prisutnija praksa provođenja Pregovarčkih postupaka bez objave obavještenja, naročito kod izvođenja radova, stvara osnovu za ugovaranje enormno visokih cijena u ugovorima što godišnje omogućuje nepotrebno otuđivanje više od 50 miliona KM. Navedeno se uglavnom pravda hitnošću nabavke i ako je u više od 90% slučajeva isključivo posljedica neblagovremenog planiranja nabavke.
-Neprimjereno navođenje Kriterija kvalifikacije ponuđača u tenderskim dokumentacijama, omogućuje protežiranje izbora unaprijed dogovorenog ponuđača, odnosno eleminisanje drugih koji bi objektivno mogli uspješno da izvrše zahtjeve iz ugovora. 

-Nerazrađenost podkriterija u okviru Kriterija za izbor ekonomski najpovoljnije ponude, omogućuje ostvarivanje razlika u cijenama ponuda do 35%.

-Vezivanjem u Robnoj specifikaciji  ukupne predmetne nabavke za samo jednu robnu stavku, kao i nenavođenje stvarno potrebnih količina roba omogućuje se korupcija i do 50%.
- Tolerisanje od ugovornog organa i Kancelarije/Ureda za razmatranje žalbi (KRŽ/URŽ) „neprirodno niskih cijena“ za  ponuđene robe omogućuje korupciju u konkretnoj nabavci  do 30%.

-Praktikovanje da se u ugovoru navede varijabilna cijena “cjenovna formula”  otvara mogućnost potpisivanja Anexa ugovora sa nerealno visokim cijenama a registrovan je slučaj i do 360%.
-Podizanjem visina novčanih cenzusa (od februara 2009. godine) sa 30 000 na 50 000 za robe i usluge, odnosno na 80 000 KM za radove, uz sve prisutniju nezakonitu praksu dijeljenja većih nabavki na manje kako bi se iste provele putem Konkurentskih zahtjeva bez objave obavještenja, broj nabavki provedenih ovim netransparentnim postupkom povećao se za 50%. Ako se navedenom doda sve češća nezakonita praksa provođenja Pregovaračkih postupka bez objave obavještenja onda se godišnje zloupotrebama ovih postupka bespotrebno otuđi više od 250 miliona KM.
-Praksa prečeste primjene Direktnih sporazuma u pojednim ugovornim organima i više od 300 puta godišnje za nabavke do 6 000 KM, bespotrebno godišnje odnosi desetine miliona KM.

2) Neefikasnost i nezakonitost u radu i postupanju ključnih institucija u javnim nabavkama: AJN, KRŽ/URŽ i Sudu BiH, ohrabruje i podstiče neodgovorne pojedince u mnogim ugovornim organima na povećano bavljenje korupcijom, na što ukazuje:
-Neadekvatno i nedosljedno provođenje Monitoringa postupaka javnih nabavki u ugovornim organima od strane AJNide na ruku neodgovornim pojedincima sklonim korupciji.

-Neodgovoran odnos i odsustvo namjere AJN da identifikovane konkretne nejasnoće i manjkavosti pojedinih odredbi ZJN-a normativno otkloni, omogućuje brojne koruptivne zloupotrebe neodgovornim pojedinacima u ugovornim organima i ponuđačima.

-Pod uticajem neformalnih centara moći, budući da objektivno racionalni razlozi ne postoje, AJN je kreirala ekonomski štetno: podizanje novčanih censuza, donošenje dokumenta “Strategija razvoja sistema javnih nabavki 2010-2015” i predlaganje koruptivnog Nacrta novog ZJN-a. Pripreme za donošenje i usvajanje navedenih dokumenata bile su krajnje netransparentne bez konkretno organizovanih javnih rasprava. 

-AJN stručno i tehnički nedovoljno pomaže ugovornim organima i ponuđačima, ne provodi dovoljno dubinske analize u primjeni ZJN-a, a o svome radu neredovno i nedovoljno informiše zakonodavnu i izvršnu vlast kao i javnost, što je viđenje i Evropske komisije, sadržano u Izvještaju o napretku BiH za 2011. godinu u dijelu koji se odnosi na javne nabavke.

- Godinama AJN uporno bez objektivnog obrazloženja odbija da prihvati i afirmiše jasna i konkretna antikoruptivna rješenja i mehanizme koje predlaže UG Tender
, kojim bi se pored veće transparentnosti i efikasnosti,  apsolutno minimizirao prostor i zatvorile rupe za moguće zloupotrebe ZJN-a i samim time bi se najefikasnije preventivno obezbjedilo sprečavanje koruptivnih radnji.

-Za proteklih 6 godina KRŽ/URŽ gotovo da nije praktikovao izricanje:  novčanih kazni do 4 000 KM, pokretanje postupaka disciplinske i krivične odgovornosti protiv pojedinaca koji nepoštuju odredbe člana 1.  ZJN-a kao i obeštećavanje oštećenih ponuđača do 10% vrijednosti njihovih ponuda.

-Sredinom 2007. godine navedeni drugostepeni državni kontrolni organ samoinicijativno je odlučio da ne provjerava „neprirodno niske cijene“ iz žalbi ponuđača, pravdajući to nedostatkom kadrova i isključivo nadležnošću za to ugovornih organa, nepoštujući pri tom naloge Suda BiH da se u obrazloženju drugostepenog rješenja moraju ocijeniti svi navodi iz žalbi, a ne dakle uvažavanje najbesmislenijih obrazloženja ugovornih organa i njihovih protežiranih ponuđača.

-Obavezu utvrđenu Poslovnikom o radu ovog organa da na web stranici u cjelosti objavljuje sva donesena rješenja po žalbama ponuđača isti ne izvršava, krijući tako od javnosti ugovorne organe i pojednice koji ne poštuju ZJN.
-Od zaprimljenih 1.831 žalbi u 2010 godini, što je neuporedivo više nego u drugim zemljama, u korist ponuđača riješeno je 1.080, ali očito samo fiktivno jer više od 60% datih preporuka ugovorni organi nisu ispoštovali. 

-O problemima u radu ovog organa najbolje govori podatak da je čak 25% rješenja doneseno preglasavanjem šestorice članova Vijeća, koji su u više slučajeva po istim pitanjima zauzimali kontradiktorne stavove.
-Nerješavanje po hitnom postupku (do 30 dana) prispjelih tužbi po predmetima iz oblasti javnih nabavki, od strane Suda BiH kao trećestepenog organa u upravnom postupku, već sa prosječnim trogodišnjim rokom donošenja presuda, nedvojbeno doprinosi ukupnom javašluku u javnim nabavkama i besmislenosti vođenja samog  tužbenog postupka.

-Prisutni volontarizam, neprofesionalnost i neodgovornost u radu navedenih institucija, ugrožava prava učesnika u javnim nabavkama a time i sam javni interes, ohrabrujući i podstičući pri tom i sklonost pojedinaca na korupciju, što neminovno zahtijeva potrebu nužne kadrovske obnove i  neophodnog osposobljavanja istih.

II

Usvajanjem u predstojećem ZJN-u novih faktički koruptivnih rješenja koja u Nacrtu predlaže AJN, uz zadržavanje postojećih ekonomski štetnih rješenja, stvoriće se realna osnova da se korupcija u javnim nabavkama dodatno poveća za 200 miliona KM i tako dostigne ukupan godišnji nivo i do 900 miliona KM.

Neprihvatljiva rješenja sadržana u Nacrtu prijedloga novog ZJN-a ogledaju se i u sledećem:

-Omogućavanje, u odnosu na visinu već potpisanog ugovora, dodatnih nabavki roba i usluga do 50%, a radova do 30%, putem Pregovaračkog postupka bez javnog oglašavanja, predstavlja najkoruptivnije moguće rješenje. U Zakonu Srbije navedeno iznosi 25%, dok u Zakonu Hrvatske dodatne nabavke roba ovim postupkom uopšte nisu dozvoljene.

-Mogućnost da se javne nabavke provode putem Kompetativnog dijaloga, objektivno otvaraju značajan prostor za koruptivne radnje.

- Poništavanje postupka javnih nabavki zbog “ćutanja ugovornih organa”, odnosno odbijanje da postupi po nalogu KRŽ/URŽ-a  predstavlja krajnje zabrinjavajuće i neprihvatljivo rješenje sa jedinim ciljem da se onemogući izbor stvarno najpovoljnijeg ponuđača.
-Davanje mogućnosti Vijeću/Savjetu ministara BiH da podzakonskim aktom reguliše osnivanje centralnog nabavnog organa, predstavlja objektivnu opasnost od zloupotreba u primjeni Kriterija kvalifikacije ponuđača, što je prije svega interes krupnog privatnog kapitala, jer bi visine cijena bile dogovarane a time i javna finansijska sredstva ugroženija. Egzistencija i opstanak mnogih malih i srednjih preduzeća bila bi dovedena u pitanje.
- Smanjenje visine novčanih kazni za odgovorna lica u ugovornim organima koja nepoštuju odredbe ZJN-a sa 4 000 na 3 000 KM svakako će dodatno ohrabrivati ista da se još više bave korupcijom. Inače u Zakonu Hrvatske novčane kazne za odgovorna lica iznose do 50 000 KM. Predloženi iznos novčanih kazni u Nacrtu za ugovorne organe iznosi do 15 000 KM i znatno je manji nego u Zakonu Srbije gdje iznosi do 20 000 KM, a u Zakonu Hrvatske čak do 270 000 KM. Napominjemo da je predložena najviša novčana kazna za ponuđače 10 000 KM, dok u Zakonu Hrvatske  za ponuđače i odgovorna lica u istima nikakve kazne nisu predviđene.
-Izostavljanje u Nacrtu mogućnosti da KRŽ/URŽ-a podnosi i krivične prijave kod težih povreda odredbi ZJN-a, u značajnoj mjeri podsticaće pojedince u ugovornim organima na još koruptivnija ponašanja.
III

Prihvatanjem predloženih jasnih, konkretnih i efikasnih  rješenja  i mehanizama UG Tendera u novom ZJN-u, obezbjedila bi se znatno veća transparentnost i efikasnost i što je najbitnije i najracionalnije faktički domaćinsko trošenje sredstva u svakom ugovornom organu, a samim time korupcija u javnim nabavkama na godišnjem nivou bila bi svedena ispod 300 miliona KM i ne bi značajnije ugrožavala ekonomski razvoj zemlje.
Od brojnih antikoruptivnih rješenja i mjera ukazujemo na najbitnije:

-Za zainteresovane ponuđače tendersku dokumentaciju treba učiniti besplatnom.
-U Pregovaračkom postupku bez objave obavještenja nužno je smanjiti procente za dodatne nabavke roba i usluga na 10% a radova na 20%, kao i vrijeme zaključivanja ugovora na 1 godinu ili do isteka potpisanog ugovora za izvođenje radova.

-Odložiti primjenu Kompetativnog dijaloga iz predloženog Nacrta do ulaska BiH u Evropsku uniju.

-Provođenje predmetne javne nabavke putem Otvorenog i Ograničenog postupka ili Konkurentskog zahtjeva sa objavom obavještenja na osnovu jedne prihvatljive ponude, omogućiti samo ako se Robna specifikacija sa više roba dijeli na LOT-ove po robnim stavkama ili srodnim robama i potpisuje ugovor sa svim ponuđačima koji su u svojim ponudama dali najniže cijene za tehnički zadovoljavajuće robe. Navedeno rješenje predstavlja ključni antikoruptivni mehanizam za najracionalnije raspolaganje sredstvima u javnim nabavkama, kojeg je prihvatilo i primjenjuje više od 30 najvećih ugovornih organa u BiH, za razliku od AJN koja nažalost ima negativno mišljenje o navedenom, što je u osnovi koruptivno i ekonomski veoma štetno.
-Nakon donesene odluke o izboru najpovoljnijeg ponuđača omogućiti obavezan uvid u dokumentaciju svakom učesniku, najkasnije do 48h po upućenom zahtjevu ugovornom organu.

-Smanjiti novčane cenzuse za provođenjem javnih nabavki putem Konkurentskog zahtjeva za robe i usluge na 20 000KM a izvođenje radova na 30 000KM uz obavezno dodatno obavještenje, pored web stranice javnih nabavki i u Službenom glasniku BiH samo sa najosnovnijim podacima.

-Odredbu o minimalnim uslovima za primjene Kriterija kvalifikacije ponuđača obavezno treba precizirati u smislu da se za predmetnu nabavku ne traže više od dva uspješno realizovana ugovora u posljednje dvije godine, s tim da visina vrijednosti istih ne smije biti ograničavajuća za učešće, kao i certifikati ISO standarda za kvalitetu roba i zaštitu okoline kako od proizvođača tako i ponuđača iste, jer to se zbog neprimjerenosti u mnogim predmetnim nabavkama prečesto zloupotrebljava i predstavlja diskriminaciju, tim više jer to nije obaveza predviđena u ZJN-u. Uvijek se mora imati u vidu da ugovorni organi  kupuju robe a ne ponuđače jer se pored ostalog obavezno dostavljaju i garancije za ozbiljnost ponude i uspješno izvršavanje ugovora. 

-Podkriteriji Kriterija za izbor ekonomski najpovoljnije ponude moraju da budu obavezno razrađeni kako bi svaki ponuđač mogao unaprijed da zna koje sve uslove mora da obezbijedi da bi njegova ponuda mogla dobiti maksimalan broj bodova.

-Rješenje za nuđenje „neprirodno niskih cijena“ sadržano je u obraćanju žalioca ugovornom organu da obavezno izvrši provjere navoda iz žalbe, na način da od najpovoljnijeg ponuđača obezbijedi pismeno obrazloženje opravdanosti ponuđenih cijena, isključivo dostavom proizvođačke kalkulacije, odnosno fakture ili ponude od drugog pravnog subjekta. Ukoliko je najpovoljniji ponuđač ponudio cijene koje su ispod proizvođačkih ili najpovoljnijih na tržištu bez relevantnih dokaza, takva ponuda obavezno mora biti odbačena.

-Princip podjele predmetne nabavke na LOT-ove po robnim stavkama je nužan i iz razloga da se ukupna predmetna nabavka ne veže samo za jednu robnu stavku sa kojom raspolaže isključivo protežirani ponuđač, koji to redovno koristi za enormno dizanje cijena za sve ostale robe u ponudi, kao i zbog samo fiktivnog stavljanja pojedinih roba u specifikacijama koje se neće nabavljati.
-Uvođenje Licenciranog službenika za javne nabavke u ugovornom organu je nužno iz razloga, prije svega uspješnijeg planiranja javnih nabavki, sačinjavanja kvalitetnije tenderske dokumentacije, efikasnijeg provođenja postupaka nabavki, kao i realizacije potpisanih ugovora. Vezivanjem licence za uspješno provođenje javnih nabavki obezbijedilo bi, pored ostalog znatno viši nivo ukupne odgovornosti u svakom ugovornom organu, pri trošenju sredstava u javnim nabavkama.

-Obavezati AJN da dosljedno provodi monitoringe nad Obavještenjima o nabavkama ugovornih organa u Službenom glasniku BiH i da blagovremeno zahtijeva od ugovornih organa otklanjanje nezakonite radnje uz pribavljanje o tome povratne informacije, kao i pokretanje eventualne mjere odgovornosti.

-Utvrditi obavezu URŽ/KRŽ-u da pored prekršajnih podnosi i krivične prijave, kao što je to i u sadašnjem Zakonu, protiv odgovornih u ugovornim organima i ponuđačima koji počine teže povrede odredbi ZJN-a.

-Proširiti broj prekršajnih odredbi i povećati visine novčanih kazni za ugovorne organe i ponuđače i odgovorna lica u istima koji ne poštuju odredbe ZJN-a, kako je to u Amandmanima upućenim na Nacrt predložio UG Tender. Polazeći od iskustava susjednih i drugih zemalja u tranziciji, Udruženje predlaže da se novčane kazne u odnosu na predložene u Nacrtu povećaju za 10 puta, pa bi najveća kazna za ugovorne organe iznosila 150.000 KM. Eksperti za javne nabavke u svijetu smatraju da je najefikasnija antikoruptivna mjera upravo u visini novčanih kazni i krivičnim postupcima.
- KRŽ/URŽ svojim rješenjem mora da naloži ugovornom organu obavezu da  ponuđaču koji je imao realne izglede za izbor najpovoljnije ponude dodjeli naknadu troškova u visini pripreme dokumentacije, žalbene takse, ptt usluga, bankovne garancije i eventualno advokatskih usluga ukoliko je došlo do poništenja postupka nabavke zbog propusta ugovornog organa.

-U prekršajnim odredbama novog Zakona riječ „može“ mora da bude zamjenjena riječju „obavezno“. Navedeno iz razloga, što je i u sadašnjem Zakonu riječ „može“ faktički značila: neizricanje novčanih kazni, ne pokretanje prekršajnih i krivičnih postupaka, niti dodjela obeštećenja ponuđačima i kao takva je krajnje koruptivna i neučinkovita.

* * *
Poštovane građanke i građani ovo obraćanje UG Tendera ima za cilj davanje što jasnije i potpunije slike o stvarnom stanju korupcije u javnim nabavkama BiH-a, kako bi se podigao nivo saznanja o štetnosti korupcije za  ukupno ekonomsko, društveno, političko i moralno stanje i demokratski razvoj društva i zauzeo kritički stav o nužnosti organizovanije i odlučnije borbe protiv svih vidova korupcije u svakom segmentu našeg djelovanja. U  tom smislu, kada je riječ o korupciji u javnim nabavkama i predstojećem donošenju Novog ZJN-a, neophodno je da svako od nas prevashodno utiče na delegate u Parlamentarnoj skupštini, dakle na one za koje smo glasali, da isti ne  prihvate koruptivna rješenja iz predloženog Nacrta već da podrže antikoruptivna rješenja i mehanizme za koje se zalaže UG Tender, budući da ista, pored veće transparentnosti i efikasnosti obezbjeđuju i najbitnije, najracionalnije domaćinsko raspologanje sredstvima poreskih obaveznika i  građana predviđenim za javne nabavke, što ujedno predstavlja i suštinski interes od opšteg značaja.
Napominjemo da je Udruženje u obavezi da upozna javnost BiH o odnosu delegata u Parlamentarnoj skupštini prema predloženim i prihvaćenim koruptivnim odnosno antikoruptivnim rješenjima u novom ZJN-u.
Pored navedenih preventivnih mjera izuzetno bitnih za uspješnu borbu protiv korupcije neophodno je ukazati i na presudan značaj kadrovskog i materijalnog jačanja revizija javnog sektora, kako bi iste mogle redovno kontrolisati završne račune svih ugovornih organa, uobzirujući pored zakonitosti provođenja samih postupaka javnih nabavki i dosljednost poštivanja naročito cijena i količina isporučenih roba iz potpisanih ugovora, jer se u pravilu korupcija odvija isključivo pri realizacijama samih ugovora. Od izuzetne koristi bilo bi da se revizijama da mogućnost pokretanja prekršajnih i krivičnih postupaka.

Stavljanje konačno u funkciju Agencije za prevenciju korupcije i koordinaciju borbe protiv korupcije je od izuzetnog značaja za uspostavljanje jedinstvenog fronta borbe protiv ovog najvećeg društvenog zla. Da bi se obezbijedilo uspješno proaktivno preventivno djelovanje iste, čim prije bi na osnovu dokumenta „Stategija za borbu protiv korupcije 2009.-2014.“ trebalo uspostaviti elektronsku bazu podataka za sve slučajeve detektovanja korupcije, čime bi se obezbijedilo uspješno praćenje toka istraga i izrečenih mjera, a time i kontrola uvida nad ažurnosti u radu istražnih i sudskih organa. Isto tako, bilo bi nužno da navedeni organ raspolaže sa evidencijom svih provedenih javnih nabavki u svakom ugovornom organu po dobavljačima na godišnjem nivou i time uvidom u moguće postojanje eventualnih koruptivnih sprega. 

Takođe, na nivou države bilo bi nužno obezbjediti da svaki prijavljivač korupcije bude zaštićen od svakog vida šikaniranja i progona, te novčano stimulisan u visini od 20% dokazane korupcije.

� pogledati www.tender.ba





� Godišnje u javnim nabavkama u BiH troši se oko 3 milijarde KM





PAGE  

